
Assalamualaikum dan Salam Sejahtera, Salam 1UMT,

Terima kasih diucapkan kepada Penerbit UMT kerana memberi 

saya peluang untuk menggalas tanggungjawab sebagai 

Ketua Pengarang Samudera isu Disember. 

Sekalung tahniah dan syabas kepada semua alumni UMT 

yang berjaya menamatkan pengajian pada sesi 2016/2017. 

Berterima kasihlah kepada ibu bapa dan juga keluarga anda 

yang tidak putus memberi sokongan dan nasihat kepada diri 

anda. 

Ingatlah masa sentiasa kehadapan. Percayalah ada rezeki 

yang telah Tuhan tetapkan bagi setiap insan di atas muka bumi 

ini. Syukurilah nikmat yang Tuhan sentiasa beri walaupun sedikit. 

Memperoleh ijazah bukan sekadar untuk meraih kejayaan 

tetapi ilmu yang diperoleh adalah untuk mengangkat martabat 

diri sendiri dan lebih berfikiran terbuka. Selain memberi bonus 

yang cukup bernilai dalam diri, ijazah juga punyai peluang cukup 

cerah dari segi mendapat pekerjaan dan menerima gaji yang 

cukup besar. 

Impian untuk membalas jasa baik ibu bapa juga adalah salah 

satu daripada keinginan memperoleh ijazah kerana bukan semua 

orang bernasib baik seperti yang kita lalui sehingga hari ini. 

Syukur Alhamdullilah. 

Justeru, selamat maju jaya saya ucapkan kepada semua 

alumni UMT dan selamat melangkah ke alam kerjaya. Selamat 

menjalani kehidupan di kampus UMT kepada semua pelajar-

pelajar baharu.

Sekian, Terima Kasih.

Nurul Hidayah Nor Azam
Mantan Majlis Perwakilan Pelajar UMT 2016/2017

Monsoon Run
Larian Bertemakan Monsun Julung Kali 

Diadakan di Malaysiaoleh: Muhammad Iezharuddin Faharul Azman
  Sarjana Muda (Agroteknologi) Sains Tanaman,
  Exco Multimedia & Publisiti MPLK Sesi 15/16
  Exco Khidmat Mahasiswa MPLK sesi 16/17

Marcapada, umum mengetahui 
lambakan program larian 
berkonsepkan kemanusiaan 

diadakan di Malaysia. Tidak ketinggalan 
juga larian pelbagai konsep dan tema 
seperti Color Run, SP Half Marathon, 
Glow Run dan banyak lagi program larian 
yang diadakan di seluruh pelusuk negara 
Malaysia yang kita cintai ini.

Kerana menginginkan sesuatu 
yang lain daripada yang lain, Majlis 
Pelajar Luar Kampus (MPLK) telah 
mengadakan sebuah program larian 
yang bertemakan musim monsun 

di Terengganu untuk diadakan di 
Universiti Malaysia Terengganu 
(UMT).

Untuk pengetahuan semua, 
MPLK adalah sebuah badan 
organisasi wakil pelajar yang menjaga 
kebajikan pelajar luar kampus di UMT. 
Dengan hasrat untuk menyedarkan 
mahasiswa-mahasiswi supaya 
beringat tentang musim monsun 
yang tidak menentu di Terengganu, 
MPLK berhasrat untuk mengadakan 
sebuah program yang berkonsepkan 
monsun di Terengganu yang 

dinamakan sebagai “Monsoon Run”.
Monsoon Run adalah sebuah 

program larian pada tarikh 4 
November 2017 yang berkonsepkan 
monsun yang mendapat tajaan 
daripada MILO, WARRIOR, 100PLUS, 
dan GRAB. Program larian ini 
berjaya mendapat sambutan hangat 
mahasiswa dengan bilangan peserta 
seramai 1400 peserta. Selain tarikan 
daripada tajaan yang banyak untuk 
program ini, program ini juga 
mempunyai kelebihan tersendiri 
apabila dengan hanya bayaran 

sebanyak RM25.00, peserta akan 
mendapat sehelai T-shirt, sehelai 
baju hujan, makanan tengah 
hari, cabutan bertuah, baucar 
GrabCar untuk 100 pemenang 
terawal beserta pingat dan duit 
bernilai RM500.00 ringgit untuk 
pemenang.

Dengan jarak larian sejauh 
5 kilometer, program ini dapat 
menarik minat peserta daripada 
luar UMT juga apabila terdapat 
peserta yang bukan pelajar UMT 
turut sama ingin menyertai larian 
“Monsoon Run” ini. Monsoon 
Run juga mendapat kerjasama 
daripada pihak bomba Gong 
Badak apabila mereka bersetuju 
untuk bersama-sama pihak MPLK 
untuk bersama-sama menjadikan 
suasana monsun di UMT dengan 
menggunakan air bomba untuk 
memeriahkan program larian ini.

Program Monsoon Run ini 
diterajui oleh MPLK dan lima orang 
tonggak utama program berserta 
33 orang sukarelawan untuk 
perlaksanaan Monsoon Run. Tanpa 
kerjasama daripada mereka, maka 
takkan ada program berkonsepkan 
monsun yang julung kalinya 
diadakan di Malaysia!

Akhir kata, dengan slogan 
MPLK iaitu “Kami Cakna Kebajikan 
Terjaga,” besarlah hasrat saya 
semoga nama MPLK terus menitir 
di bibir mahasiswa UMT sebagai 
badan organisasi wakil pelajar yang 
senantiasa menjaga kebajikan 
pelajar luar kampus di UMT.        

Kamus Dewan mendefinisikan 
sukarela sebagai “dengan 
kehendak sendiri” tidak 

dipaksa-paksa, tidak dikerah 
dan dengan rela hati”. Menurut, 
Finkelstein et al., (2007) menunjukkan 
Sukarelawan sebagai individu yang 
melibatkan dengan kerja-kerja amal 
tanpa mengharapkan sebarang 
bentuk ganjaran. Manakala, Mellor 
et al., (2009) pula mendefinisikan 
sukarelawan sebagai seseorang 
yang gemar melibatkan diri dengan 
program atau aktiviti berbentuk 
sukarelawan. Aktiviti ini dilihat 
mempunyai tahap keperibadian 
diri yang lebih baik berbanding 
dengan mereka yang tidak pernah 

terlibat dengan mana-mana aktiviti 
berbentuk kesukarelawanan. 

Pada 12 Januari 2017, Yang 
Berhormat Dato’ Seri Hj. Idris 
bin Jusoh telah membuat satu 
pengumuman berkenaan Gap 
Year di Majlis Amanat Menteri 
2017. Gap Year membawa maksud 
mahasiswa membuat refleksi dan 
penerokaan diri menerusi program 
kesukarelawanan, keusahawanan, 
sukan dan sebagainya. Gap Year 
yang telah melibatkan sembilan 
buah Universiti Awam ini merupakan 
lonjakan yang pertama dalam Pelan 
Pembangunan Pendidikan Malaysia 
2015-2025 (Pendidikan Tinggi) 
dalam melahirkan graduan yang 

holistik, seimbang dan bercirikan 
keusahawanan. Program ini bertujuan 
membuka ruang dan peluang kepada 
pelajar untuk menangguh pengajian 
selama satu semester dan satu tahun 
(2 semester) bagi mengenali potensi 
diri dengan melaksanakan aktiviti 
kesukarelawanan, keusahawan, 
sukan dan sebagainya. Namun, 
terdapat beberapa buah universiti 
yang menjalani program ini selama 3 
bulan sahaja. 

 Pada pendapat saya, sifat yang 
dimiliki oleh sukarelawan amat 
penting dalam pembangunan belia 
sebagai elemen untuk mendidik 
dan mempersiapkan para belia 
yang sedar, beriltizam (komited) dan 

oleh: Nur Khalida Mohd Raif

sistematik. Program ini juga dapat 
meningkatkan kemahiran insaniah 
dan kebolehpasaran graduan sekali 
gus mendapat manfaat secara tidak 
langsung hasil daripada pelaksanaan 
program kesukarelawanan yang 
dijalankan oleh pelajar menerusi 
program pembangunan komuniti 
dan kesejahteraan rakyat.

Universiti Malaysia Terengganu 
telah ditetapkan untuk bekerjasama 

dengan Agensi Pengurusan Bencana 
Negara atau lebih dikenali dengan 
nama NADMA yang memfokuskan 
pendedahan pengurusan bencana 
alam. Pada peringkat awal, para 
pelajar dikehendaki mengikuti kursus 
Neuro-Linguistic Programme (NLP) di 
bawah kelolaan jurulatih profesional 
NLP seperti Dr. Shaari Abdul Rahman 
yang merupakan Pengarah Pusat 
Keusahawanan (CEC UMT) dan Encik 

Mohd Ruhaifi Alias selama seminggu 
di Universiti Malaysia Terengganu. 
Selepas itu, para pelajar yang terlibat 
telah menjalani kursus berstruktur di 
markas Smart, Cyberjaya selama 3 hari 
2 malam. Sepanjang tempoh kursus 
ini, para pelajar telah didedahkan 
dengan pengurusan bencana, 
pengurangan risiko bencana dan juga 
telah menjalani latihan lapangan.

 Kesimpulannya, program Gap 
Year ini merupakan batu loncatan 
yang terbaik dalam melahirkan 
mahasiswa yang mempunyai 
nilai kebolehpasaran dan nilai 
kemahiran insaniah yang tinggi 
di samping menjadi nilai tambah 
pengalaman dan pengetahuan 
mahasiswa. Selain itu, program ini 
juga berjaya memupuk budaya 
bertanggungjawab, patriotisme, uniti 
dan penyayang dalam diri mahasiswa. 
Oleh itu, program ini perlu diteruskan 
bagi melahirkan belia berkualiti sekali 
gus dapat membentuk masyarakat 
yang lebih penyayang selaras 
dengan dengan pelan pembangunan 
Tranformasi Nasional 2050.

Hampir setiap tahun, 
kemasukan pelajar baharu 
merupakan salah satu acara 

tahunan yang tidak asing lagi dalam 
kalangan warga universiti dari seluruh 
pelosok tanah air kita, Malaysia. 
Universiti Malaysia Terengganu (UMT) 
juga merupakan salah satu institusi 
yang tidak mahu melepaskan peluang 
dalam menyambut kehadiran 
pelajar-pelajar baharu sebagai tanda 
penghargaan kepada mereka kerana 
telah memilih universiti ini untuk 

Minggu Jalinan Mesra
Pelajar Ijazah Sarjana Muda

Sesi 2017/2018
oleh: Nurul Aiza Zukefli

melanjutkan pelajaran mereka ke 
peringkat yang lebih tinggi. 

Sesi pendaftaran bagi pelajar 
baharu Ijazah Sarjana Muda di UMT 
bermula pada 5 September 2017 
yang menjadi tarikh keramat bagi 
pelajar-pelajar baharu ini. Pada tarikh 
inilah, menjadi satu titik permulaan 
kehidupan mereka selaku mahasiswa 
di UMT  di mana mereka akan mula 
hidup berdikari demi mencapai cita-
cita mereka. 

Seperti kebiasaannya, seluruh 

warga UMT terutamanya pihak 
pengurusan dan barisan Majlis 
Perwakilan Pelajar (MPP UMT) akan 
bertungkus-lumus melaksanakan 
segala persiapan bagi menyambut 
kedatangan ahli keluarga baharu 
UMT merangkap anak bongsu di 
universiti ini. Sesi minggu orientasi 
atau lebih mesra disebut sebagai 
Minggu Jalinan Mesra (MJM) dalam 
kalangan warga UMT ini telah 
dibantu oleh Majlis Perwakilan Pelajar 
sesi 2016/2017 yang diketuai oleh 

Minggu Jalinan Mesra
Pelajar Ijazah Sarjana Muda

Sesi 2017/2018

Saudara Muhammad Iqbal Nordin dan 
dibantu oleh saya sendiri iaitu Nurul 
Aiza Zukefli selaku Timbalan Ketua 
fasilitator dan semua jawatankuasa 
MJM serta semua fasilitator yang 
terlibat. 

Seramai 166 orang fasilitator yang 
terlibat dalam MJM 2017/2018, dan 
mereka terdiri daripada Mahasiswa 
UMT Tahun 2 dan 3. Semua fasilitator 
ini telah pun melalui sesi temu duga 
dan mereka ini merupakan barisan 

mahasiswa yang sukarela untuk 
membantu pihak pengurusan dan 
rela mengorbankan cuti semester 
mereka semata-mata untuk pulang 
awal ke UMT bagi membuat persiapan 
untuk menyambut kehadiran adik-
adik baharu. Semua fasilitator 
yang terlibat dalam MJM ini telah 
pulang seminggu awal ke UMT bagi 
menghadiri sesi Training of Trainee 
(TOT) dan membuat persiapan dari 
segi barang kelengkapan pelajar, 

ruang pendaftaran, ruang makan dan 
sebagainya. 

Terdapat lapan unit yang 
ditubuhkan bagi menjayakan MJM 
kali ini iaitu Unit Pendaftaran, Unit 
Keselamatan, Unit Pengangkutan, 
Unit Makanan dan Minuman, Unit 
Tugas-tugas Khas dan Logistik, 
Unit Penginapan, Unit Publisiti dan 
Multimedia serta Unit Kesihatan. 
Semua unit ini diketuai oleh barisan 
Majlis Perwakilan Pelajar dan dibantu 

oleh setiap fasilitator yang terlibat. 
Untuk pengetahuan semua, Minggu 
Jalinan Mesra pada sesi kali ini telah 
berlangsung selama tiga hari dua 
malam yang bertempat di Dewan 
Sultan Mizan dan Pusat Islam Sultan 
Mahmud. Kelainan yang cuba dibawa 
dalam MJM pada kali ini ialah ruangan 
makan pelajar. Pada kebiasaanya, 
makanan dan minuman para pelajar 
akan bertempat di kawasan Kolej 
Siswa tetapi kelainan pada sesi kali ini, 
pihak pengurusan mencuba ruangan 

parkir di hadapan Pusat Islam Sultan 
Mahmud sebagai kawasan makan 
para pelajar yang dilengkapi dengan 
khemah dan pelbagai kemudahan 
seperti tempat mencuci tray dan paip 
air. 

Tanggal 5 September 2017 
tepat jam 8.00 pagi, pintu Dewan 
Sultan Mizan dibuka secara rasminya 
yang menandakan bermulanya 
sesi pendaftaran pelajar baru bagi 
sesi 2017/18. Seramai 2715 orang 
pelajar baharu yang telah berdaftar 

di Universiti Malaysia Terengganu 
selaku pelajar ijazah sarjana muda. 
Sesi pagi kebiasaannya dihadiri 
oleh para pelajar daripada bahagian 
selatan tanah air dan juga bahagian 
pantai barat semenanjung Malaysia. 
Seawal jam 7.30 pagi lagi kelihatan 
begitu ramai pelajar dan ahli keluarga 
mereka sudah membanjiri bahagian 
luar kawasan Dewan Sultan Mizan 
(DSM). Sesi pendaftaran pelajar 
secara keseluruhannya dijalankan di 
dalam DSM di mana para pelajar akan 

Bonda Naib Canselor UMT, YBhg. Prof. Dato’ Dr. Nor Aieni Haji Mokhtar bersama Pegawai-pegawai Utama UMT mengalu-alukan kehadiran warga baharu UMT.

bermula dengan beratur mengikut 
laluan pendaftaran yang telah 
ditetapkan seterusnya berurusan 
dengan bahagian Jabatan Bendahari 
dan Jabatan Pengurusan Akademik. 

Para pelajar juga diberikan satu 
set beg sandang yang dilengkapi 
dengan baju korporat dan baju 
T-shirt UMT. Kaunter pengambilan 
kunci dan kad matrik turut dibuka 

di Dewan Sultan Mizan (DSM). Para 
pelajar yang sudah selesai dengan 
bahagian pendaftaran akan beransur 
ke bahagian Kolej Siswa untuk 
masuk ke asrama dan memasukkan 
barang masing-masing. Terdapat 
perkhidmatan van disediakan untuk 
mengangkut barang-barang pelajar 
kerana kenderaan ibu bapa tidak 
dibenarkan masuk ke kawasan 

asrama bagi mengelakkan kesesakan 
lalu lintas. 

Sesi Minggu Jalinan Mesra 
bermula pada jam 5.30 petang di 
mana para pelajar akan mendengar 
sedikit taklimat daripada fasilitator, 
sesi perkenalan mengikut pusat 
pengajian masing-masing dan makan 
malam. Hampir kesemua slot MJM 
selama 3 hari 2 malam itu berlangsung 

Meskipun penat menjalankan tugas, namun keceriaan jelas terpancar di wajah sukarelawan MJM ini.

di dalam DSM. Terdapat pelbagai PTj 
yang hadir untuk memberi sesi taklimat 
kepada para pelajar seperti pihak 
Jabatan Pengurusan Akademik UMT, 
Jabatan Bendahari, Pusat Islam Sultan 
Mahmud, Jabatan Hal Ehwal Pelajar 
dan Alumni (HEPA)  dan sebagainya. 
Semua fasilitator akan berada di check 
point masing-masing bagi mengawal 
atur pergerakan para pelajar supaya 
program berjalan dengan lancar dan 
keselamatan mereka terjaga. 

Tema yang dibawakan dalam MJM 
pada kali ini ialah #GenerasikuUMT 
bersempena dengan lagu tema 
energizer MJM 2017/18 iaitu Generasiku 

oleh OAG. Selain itu, para fasilitator 
juga telah membawakan beberapa 
jenis energizer selain Generasiku iaitu 
Masih Di Sini, Xi Shua Shua, Para-para 
Dance, dan yang paling mendapat 
sambutan daripada para pelajar iaitu 
Ziguirigidum. Para pelajar kelihatan 
sangat gembira dan seronok dengan 
setiap energizer yang dipimpin oleh 
semua fasilitator. Disetiap slot akan 
diselang-selikan dengan sedikit 
energizer oleh fasilitator bersama 
para pelajar untuk memeriahkan lagi 
MJM di samping mengurangkan rasa 
mengantuk sepanjang mendengar 
taklimat. Pihak kami turut mendapat 

maklum balas yang positif daripada 
para pelajar baharu berkenaan MJM 
yang telah berlangsung.

Semoga jawatankuasa Minggu 
Jalinan Mesra yang akan datang dapat 
melaksanakan program ini dengan 
lebih baik dan berjalan dengan 
jayanya. Sekalung tahniah dan jutaan 
terima kasih diucapkan kepada 
semua fasilitator dan pihak yang 
telah bekerjasama dalam menjayakan 
Minggu Jalinan Mesra sesi 2017/18. 
Tanpa kerjasama daripada anda 
semua sudah pasti program ini tidak 
dapat dijalankan dengan jayanya.

Dalam setiap pertandingan 
penyelidikan dan inovasi, 
beliau sering dilihat bersama 

pasukan penyelidikan Pyrolysis 
Technology. Penglibatan Liew Rock 
Keey yang juga pelajar Ph.D di Pusat 
Pengajian Kejuruteraan Kelautan 
dilihat begitu aktif sehinggakan 
banyak penyertaan yang disertai 
bersama pasukan penyelidikan 
tersebut menghasilkan kejayaan 
dan pengiktirafan. Kumpulan 
Penyelidikan ini telah mula dikenali 
selepas beberapa kejayaan demi 
kejayaan yang dirangkul dalam 
pelbagai pertandingan penyelidikan. 
Malah peranan aktif Liew Rock 
Keey yang mesra dipanggil Liew 
dalam kumpulan ini wajar dicontohi 
oleh para pelajar UMT, di sebalik 
bimbingan dan tunjuk ajar penyelia 
beliau, Prof. Madya Dr. Lam Su Shiung. 
Jejak Alumni Samudera UMT kali 
ini berpeluang mendapatkan latar 
belakang Liew dan mendapatkan 
pandangan beliau terhadap UMT 
selepas sekian lama berada di sini 
sebagai warga UMT.

Liew Rock Keey
Penyelidik Muda Cemerlang UMT

oleh: Mohd Izham Mohd A. Wahid,
          Pusat Pengajian Kejuruteraan Kelautan

Liew Rock Keey
Penyelidik Muda Cemerlang UMT

Cemerlang akademik

Liew Rock Keey ialah graduan Ijazah 
Sarjana Muda Sains Kimia, UMT bagi 
tahun 2014 dengan memperolehi 
Ijazah Kelas Pertama dan merangkul 
enam Anugerah Dekan berturut-
turut. Pada tahun yang sama, beliau 
menyambung pengajian ke peringkat 
Sarjana Sains (Teknologi Kimia) di 
bawah seliaan Prof. Madya Dr. Lam Su 
Shiung dan Prof. Ir. Dr. Ahmad Jusoh 
di Pusat Pengajian Kejuruteraan 
Kelautan (PPKK), melalui tajaan 
Jabatan Perkhidmatan Awam (JPA). 

Pada tahun 2016, beliau telah berjaya 
menamatkan pengajian dalam masa 
yang ditetapkan (GOT - Graduate on 
Time), malah lebih manis Liew telah 
dipilih sebagai penerima Anugerah 
Pengerusi Lembaga Pengarah 
Universiti (LPU) sempena Majlis 
Konvokesyen UMT ke-14. Kini, beliau 
sedang meneruskan pengajian ke 
peringkat Doktor Falsafah di UMT 
di bawah penyeliaan Dr. Lam dan 
merupakan penerima Biasiswa 
Tuanku Canselor (BTC) UMT. 

Sejak daripada pengajian 

peringkat sarjana lagi, beliau telah 
menerbitkan 6 artikel ISI jurnal 
yang berimpak tinggi dan pernah 
dilantik sebagai penilai bagi tiga 
jurnal ISI. Beliau juga aktif mengikuti 
beberapa seminar, bengkel, dan 
persidangan yang diadakan di dalam 
mahupun di luar negara serta pernah 
memperolehi anugerah pembentang 
cemerlang. Pada tahun 2017, beliau 
berjaya mendapat sijil sebagai ‘HRDF 
Certified Trainer’ yang diiktiraf oleh 
Pembangunan Sumber Manusia 
Berhad Malaysia. 

Cemerlang Inovasi

Selain kecemerlangan dalam akademik, 
beliau juga mencapai kecemerlangannya 
dalam pelbagai pertandingan inovasi 
dan penyelidikan bersama kumpulan 
penyelidikan di peringkat negara dan 
antarabangsa seperti INOVASI UMT 2015, 
INOVASI UMT 2016, Seoul International 
Invention Fair (SIIF) 2016, The International 
Invention, Innovation & Technology 
Exhibition (ITEX) 2016, MINGGU 
PENYELIDIKAN INOVASI (MPI) 2017, 
International Conference and Exposition 
on Inventions by Institutions of Higher 
Learning (PECIPTA) 2015 dan 2017. Antara 
yang berjaya di perolehi setakat ini ialah 
dua Anugerah Khas dalam PECIPTA 2017 
dan Anugerah Projek Terbaik INOVASI 
UMT 2016, 9 pingat emas, 4 pingat perak, 
dan 4 pingat gangsa.

Penglibatan beliau juga sangat 
aktif dalam beberapa pertandingan 
badminton di peringkat universiti dan 
pernah memperolehi pingat emas dalam 
kategori beregu lelaki. Aktif berorganisasi 
dan kepimpinan, beliau pernah juga 
dilantik sebagai pengarah dan ahli 
jawatankuasa dalam beberapa seminar 
yang dianjurkan oleh pusat pengajian 
dan juga menjadi sebagai jawatankuasa 
penganjur untuk lawatan ke kilang 
rawatan sisa dan pemprosesan minyak 
kelapa sawit untuk tujuan penyelidikan. 

Cemerlang Penyelidikan

Pengajian di peringkat Doktor Falsafah 
yang beliau ikuti sekarang menumpukan 

kepada penukaran biomas kepada 
karbon aktif menggunakan teknologi 
mikrogelombang vakum pyrolysis. 
Produk karbon tersebut boleh 
digunakan sebagai penapis air dan 
udara dan komponen baja untuk 
meningkatkan hasil tanaman. 
Teknologi pyrolysis ini menunjukkan 
kadar pemanasan yang cepat 
dan menunjuk potensi untuk 
mengurangkan masa pemprosesan 
yang diperlukan berbanding dengan 
teknologi sedia ada. Beliau juga 
adalah salah seorang pembantu 
penyelidik dalam kumpulan 
penyelidikan pirolisis UMT yang juga 
diketuai oleh Prof. Madya Dr. Lam Su 
Shiung.

Berkongsi pandangan terhadap 
UMT, beliau amat berbangga dapat 
menjadi warga UMT sejak pengajian 
peringkat ijazah sarjana muda lagi. 
“Belajar di UMT bukan sahaja telah 
menambah ilmu dan pengetahuan 
saya, malah UMT juga sebagai 
satu platform kepada saya untuk 
menjadi seorang yang lebih baik 
berbanding sebelum ini. Selain itu, 
UMT adalah sebuah tempat untuk 
saya mendapat ramai rakan-rakan 
dari berbilang kaum, bertemu 
mentor-mentor yang berinspirasi, 
serta mengenal pasangan seumur 
hidup saya selepas berlakunya 
banyak kenangan manis di kampus 
ini. Pencapaian saya hari ni adalah 
mustahil jika tanpa sokongan yang 
diberikan oleh UMT. Ribuan terima 
kasih kepada UMT atas segalanya. 

Saya berharap agar berpeluang untuk 
membalas budi dengan berbesar hati 
untuk berkhidmat di UMT jika peluang 
ditawarkan,” tambah beliau lagi.

Mempunyai seorang mentor 
yang berpengalaman dan aktif dalam 
penyelidikan banyak membantu 
beliau. Pertemuan pertama sebelum 
mengenali penyelia beliau sekarang, 
Dr. Lam berlaku tanpa sengaja 
semasa bermain badminton. Selepas 
itu perbincangan dan tawaran 
melanjutkan pengajian peringkat 
sarjana berlaku secara spontan selepas 
itu semasa sedang berehat di luar 
gelanggang kompleks sukan. “Beliau 
bukan sahaja berperanan sebagai 
penyelia penyelidikan saya untuk 
menunjuk ajar tentang ilmu dan 
teknik malah, beliau turut menjadi 
sebagai mentor di mana saya boleh 
membincang dan mendapat nasihat 
kerjaya dan perkembangan diri. Oleh 
itu, segala pencapaian saya yang 
diperolehi adalah disebabkan peluang 
yang telah diberikan oleh UMT dan 
juga kesediaan Dr. Lam yang sentiasa 
sedia membantu dan mengajar.” 

Pesanan Liew kepada pelajar 
baharu UMT sama ada peringkat 
sarjana muda mahupun pascasiswazah 
ialah kacang jangan lupakan kulitnya’. 
Kita sebagai “kacang” mestilah sentiasa 
ingat budi dan bantuan yang telah 
diberikan oleh “kulit” kita iaitu UMT, 
pusat pengajian, mentor, kawan, dan 
sesiapa saja yang pernah terlibat baik 
secara langsung atau tidak langsung 
dalam pencapaian kita.

Liew (kanan) bersama mentornya,  Prof. Madya Dr. Lam Su Shiung.

Mengurus perubahan bagi 
sesebuah organisasi 
sebenarnya merupakan 

proses perancangan yang 
mengambil tempoh masa panjang 
untuk direalisasikan. Pelaksanaan 
perubahan tersebut perlu mengambil  
pelbagai aspek termasuk kaedah 
untuk meminimumkan kos dan 
rintangan terutamanya terhadap 
kakitangan. Pada masa yang 
sama, pihak pengurusan perlu 
mengambil kira kaedah terbaik 
yang dapat memaksimumkan impak 
keberkesanan kepada usaha-usaha 
yang telah dilakukan terhadap 

SABF 2017
Didik Peserta Supaya Berubah
Sejajar Keperluan Organisasi

oleh: Dr. Siti Nur ‘Atikah Zulkifli,
          Pengarah SABF 2017
          merangkap Penyelaras Pengurusan Kertas Projek (MGM6999) MBA

perubahan tersebut.
Umum mengetahui bahawa 

persekitaran perniagaan pada hari 
ini amat memerlukan organisasi 
agar dapat bertindak balas secara 
aktif terhadap perubahan yang akan 
berlaku, jika mereka ingin terus kekal 
berdaya saing. Faktor-faktor seperti 
globalisasi pasaran dan teknologi 
yang pesat berkembang memaksa 
organisasi untuk bertindak balas 
bagi meneruskan kelangsungan 
usaha. Perancangan untuk berubah 
boleh dilakukan secara minor atau 
major. Perubahan secara minor 
adalah seperti memasang program 

perisian yang baharu, manakala 
perubahan secara major adalah 
seperti memfokuskan semula strategi 
pemasaran secara menyeluruh, 
melawan pengambilalihan pernigaan 
yang dramatik, atau mengubah 
sebuah organisasi dalam menghadapi 
persaingan dan campur tangan 
daripada pihak luar secara berterusan. 

Inisiatif organisasi untuk 
melakukan perubahan selalunya 
berpunca daripada kewujudan masalah 
yang telah dan sedang dihadapi. Walau 
bagaimanapun, dalam sesetengah 
kes, perubahan sesebuah organisasi 
adalah didiorong oleh pemimpin yang 
mempunyai wawasan yang tinggi dan 
menerapkan kemahiran kepimpinan 
bertransformasi. Pemimpin-pemimpin 
ini sebenarnya mengetahui kaedah dan 
cara terbaik untuk mengekploitasikan 
peluang-peluang yang berpotensi bagi 
diterokai secara aktif sama ada secara 
dalaman atau luar daripada organisasi. 

Justeru, disebabkan oleh 
keperluan untuk berubah adalah salah 
satu aspek pengurusan yang amat 
signifikan, pihak pengurusan Sarjana 
Pentadbiran Perniagaan (MBA) UMT 

Dekan PPPPM, Prof. Dr. Mohd Shaladdin Muda.

SAMUDERA (DISEMBER)2017.indd   16 11/19/2017   11:00:58 AM



Samudera     Disember 2017 0017Diari Kampus

SABF 2017
Didik Peserta Supaya Berubah
Sejajar Keperluan Organisasi

telah membawa tema ‘Managing 
Change in Organisation’ di Seminar 
in Accounting, Business and Finance 
(SABF 2017). Seminar peringkat 
kebangsaan kali ketiga ini merupakan 
medium perkongsian ilmu antara 
pengucaptama, pembentang kertas 
kerja, pensyarah UMT dan pelajar MBA 
tentang pentingnya keperluan untuk 
berubah sejajar dengan perubahan 
matlamat organisasi.

SABF 2017 ini telah dianjurkan 
dengan jayanya pada 20 Mei 2017 

di Auditorium Mahyuddin, PPPPM. 
Seminar sehari ini telah dirasmikan 
oleh Dekan Pusat Pengajian 
Perniagaan dan Pengurusan Maritim 
(PPPPM), Prof. Dr. Mohd Shaladdin 
Muda, dan turut menjemput dua 
pengucaptama, iaitu Pengarah 
Institut Penyelidikan Kenyir (IPK) UMT, 
YBhg. Prof. Dato’ Dr. Mohd Tajuddin 
Abdullah, dan Mantan Pengurus 
Besar KETENGAH YBhg. Dato’ Haji 
Hamzah Ngah. 

Prof. Dato’ Dr. Mohd Tajuddin 

telah memberi pencerahan kepada 
para pelajar tentang peri pentingnya 
untuk mengubah Tasik Kenyir Geopark 
sebagai model kemampanan strategik. 
Manakala, Dato’ Haji Hamzah telah 
menyentuh isu tentang pengurusan 
perubahan dari perspektif Lembaga 
Kemajuan Terengganu Tengah 
(KETENGAH). Kedua-dua pengucaptama 
ini telah menyampaikan syarahan yang 
sangat signifikan tentang kaedah untuk 
menguruskan perubahan yang berlaku 
disebabkan oleh keperluan alam sekitar 
dan teknologi. Turut disentuh adalah 
tentang kaedah dan teknik untuk 
mengatasi isu-isu perubahan yang 
sensitif dengan memperkukuhkan 
keperluan pendidikan dan komunikasi 
yang baik dengan orang bawahan dan 
pihak-pihak yang berkepentingan.

SABF 2017 sebenarnya adalah 
kesinambungan dari Kolokium MBA 
yang telah diadakan pada 11 Mac 
2017. Seminar ini telah dihadiri 
oleh semua pelajar MBA UMT, 
termasuk MBA Putrajaya. Mereka 
telah mengambil peluang keemasan 
ini untuk membentangkan dan 
mempertahankan penemuan kajian 
mereka sebagai proses akhir dalam 
penghasilan disertasi yang bermutu 
tinggi sebagai salah satu syarat untuk 
kursus Pengurusan Kertas Projek 
(MGM6999). Seminar ini juga telah 
dihadiri oleh pelajar sarjana muda dari 
program Sarjana Muda Pengurusan 
(Pemasaran) dan turut disertai oleh 
para pelajar dari universiti awam lain 
di Malaysia. Terdapat lebih 50 kertas 
kerja yang telah dibentangkan dalam 
SABF 2017 ini yang merangkumi 
disiplin perniagaan, kewangan dan 
perakaunan.

Dato’ Haji Hamzah telah menyentuh isu tentang 
pengurusan perubahan dari perspektif Lembaga 
Kemajuan Terengganu Tengah (KETENGAH).

LAOS  d iHat iku
Sebuah Catatan Pengalaman

oleh: Mohamad Syakir Zufairy Mohamad

Assalamualaikum dan selamat sejahtera. Untuk makluman pembaca, saya Mohamad Syakir Zufairy Mohamad 
merupakan pelajar jurusan kaunseling Tahun 2 di Universiti Malaysia Terengganu. Saya telah terpilih untuk 
menyertai misi sukarelawan ke Laos pada tahun 2017 di bawah Yayasan Sukarelawan Siswa (YSS) iaitu sebuah 

organisasi di bawah Kementerian Pendidikan Malaysia (KPM). Misi sukarelawan ini berlansung selama dua minggu dan 
telah bermula dari 14 sehingga 27 September 2017. 

Seramai 50 Sukarelawan Siswa 
dari pelbagai UA/US  yang terlibat 
dalam misi ini. Misi ini dimulai dengan 
sesi “Pre-Departure Training” iaitu 
latihan persediaan sebelum berlepas 

ke Laos. Perjalanan dari KLIA ke 
Laos mengambil masa selama 2 jam 
45 minit. Kami telah berkerjasama 
dengan 50 Sukarelawan Siswa Lao 
PDR dari National University of 

Laos (NUOL) untuk menjalankan 
kerja kesukarelawanan di tiga buah 
kampung iaitu Ban Samphanna, Ban 
Paktone dan Ban Thanasa, di daerah 
Sangthong, Vientiane, Lao PDR. Saya 

LAOS  d iHat iku
Sebuah Catatan Pengalaman

telah terpilih untuk menjalankan 
kerja di kampung Ban Paktone 
bersama dengan 15 orang peserta 
Malaysia dan 15 orang peserta dari 
Laos. Perubahan masa di Laos, ia 
awal sejam dari Malaysia dan antara 
pantang larang orang sana saya 
pelajari ialah tidak boleh memakai 
telekung hitam/putih kerana hanya 
untuk majlis pengebumian orang-
orang yang telah meninggal. 

Untuk menjalankan aktiviti 
sukarelawan ini, lokasi yang telah 
kami perolehi ialah di Pakton 
Secondary School. Kami telah 
dibahagikan mengikut kluster iaitu 
pendidikan, kesihatan, komuniti, 
agribio, teknologi maklumat ICT 
dan pengurusan bencana. Saya 
telah memilih untuk berada dalam 
kluster komuniti bagi menjalankan 
kerja-kerja yang bakal dilaksanakan. 
Walaupun masing-masing terlibat 
dalam kluster  yang telah dipilih, 
kami akan turut membantu juga 
kluster lain agar segala projek yang 
akan dilakukan di sekolah tersebut 
dapat disiapkan dengan cepat dan 
sempurna dalam tempoh 2 minggu 

kami berada di sana. Sepanjang 
berada di Ban Paktone, saya duduk 
bersama dengan penduduk kampung 
di mana, setiap rumah ditempatkan 
seorang peserta Malaysia dan 
seorang peserta dari Laos. Penduduk 
Laos sangat menjaga tetamunya 
walaupun mereka beragama Buddha. 
Dan dari segi makanan setiap hari 
saya kena makan pulut, sayur, 

rebung, salad papaya (som tam) 
sahaja. Kadang-kadang ada juga 
mereka menyediakan makanan yang 
diluar jangkaan pemikiran saya iaitu 
telur dada dicampur dengan semut 
goreng, salad darah itik, sup katak, 
sup babi dan lain-lain lagi kerana 
orang Laos makan-makanan seperti 
itu. Itu semua antara cabaran besar 
bagi saya semasa berada di sana,

Saya bersama keluarga angkat di Loas. Mereka sangat menghormati tetamu.

Peluang berswafoto dengan 
Menteri Pendidikan Tinggi, YB Dato’ Seri Idris Jusoh

merupakan satu Pengalaman bermakna buat saya.

Bahana Fitnah
Media Sosial

tetapi setelah diberitahu dengan baik 
oleh pasangan masing-masing dari 
University Laos tentang cara kami 
makan, dan cara kami solat, tuan 
rumah tersebut faham keadaan dan 
situasi kami.

Dari segi kerja, kami setiap hari 
akan bertolak ke sekolah pada jam 
7.00 pagi dan menjalankan projek 
yang bakal dibuat mengikut kluster 
masing-masing. Kami pulang ke 
rumah host family kami selepas 
berakhirnya post-mortem dalam 
jam 7.00 petang, di mana setiap hari 
kami akan membuat post-mortem 
bersama sukarelawan dari Laos juga. 
Di sini memang cabaran juga bagi 
saya, kerana semasa post-mortem 
tersebut kami semua terpaksa 
bercakap dalam bahasa Inggeris bagi 
membincangkan hal-hal yang perlu 
diperbaiki mahupun perancangan 
menjalankan projek untuk keesokkan 
hari. Melalui kluster komuniti,  
saya dan team saya telah berjaya 
menyempurnakan 9 projek antaranya 
ialah projek mini kantin, melukis 
dan mengecat bangunan-bangunan 
sekolah, membuat gelanggang 
bola tampar, memperbaiki papan 
informasi sekolah dan lain-lain lagi. 
Semasa melakukan kerja tersebut 
kami mesti memakai sarung tangan, 
memakai baju YSS ataupun vest yang 
telah diberi dan berkasut, kerana 
ianya peraturan dalam menjalankan 
kerja sukarelawan di bawah YSS. Kami 
juga mesti membuat dan menghantar 
laporan harian setiap hari kepada 
pihak YSS setelah seharian bekerja 
beserta gambar-gambar semasa 
melakukan aktiviti sukarelawan. 

Setiap kali melakukan tugasan, kami 
mesti membuat live update ke pihak 
atasan dan menghantar ke dalam 
aplikasi wassap untuk memberitahu 
tentang projek kami dari semasa ke 
semasa.

Setelah semua projek ini 
selesai dilakukan, saya berasa puas 
hati dan bersyukur kerana saya 
sendiri melihat pelajar-pelajar 
dan guru-guru di sekolah sana 
begitu gembira dengan perubahan 
di sekolah mereka. Walaupun 
penat sepanjang mengikuti misi 
ini dan terpaksa meninggalkan 
kuliah diawal semester lagi, saya 
berasa bersyukur kerana telah 
diberi peluang untuk menyertai 
misi sukarelawan sebegini. Tidak 
terbayang sebenarnya dalam 
pemikiran saya dapat mengikuti 
misi ini, lebih-lebih lagi misi 
sukarelawan yang betul-betul 
melibatkan kawasan pendalaman 
penduduk kampung Laos ini, yang 
mana tidak ada langsung orang-
orang Islam di sini. Cabaran demi 
cabaran itulah yang membuatkan 
saya lebih yakin untuk kehadapan. 
Saya mengharapkan agar selepas 
ini lebih ramai lagi mahasiswa/
mahasiswi yang turut berminat 
untuk mengikuti misi sukarelawan 
ini. Terima kasih kepada Dato’ 
Zuraidah Atan dan semua pegawai 
Yayasan Sukarelawan Siswa kerana 
telah berjaya menganjurkan 
program sebegini. 

“Pengalaman demi pengalaman 
amat diperlukan semasa di alam 
kampus ini demi mencabar potensi 
diri ke arah maksima” – (Syakir)

Bahana Fitnah
Media Sosial

oleh: Nurul Hidayah Azam

Fitnah menurut Kamus Dewan 
edisi keempat, fitnah diertikan 
sebagai tuduhan (khabar, kisah 

dan lain-lain) yang diada-adakan 
(dibuat-buat) untuk memburukkan 
atau membencanakan seseorang. 
Sepertimana yang kita tahu, akibat 
fitnah ini amat buruk kesannya dimana 
mereka harus tanggung beban 
berterusan selagi tuduhan tidak 
benar disebarkan. Sebagai contoh, 
penggunaan seharian di media sosial 
harus, tetapi haram jika disalah guna. 
Oleh itu, pengguna perlu mengikut 
adab dan akhlak Islam. Mengumpat, 
berbohong, memfitnah dalam media 
sosial juga haram. Bukan sahaja lidah 
yang mampu mengguriskan hati dan 
perasaan seseorang malah kata-kata 
oleh ‘keyboard warrior’ yang cukup 
kuat menyakitkan hati orang yang 
difitnah. Oleh itu, berhati-hati dalam 
berkongsi maklumat dan mengulas 
sesuatu akhbar di alam maya. 

Jika kita perhati, banyak fitnah 
tersebar dengan hanya penggunaan di 
media sosial seperti Whatsapp, Facebook, 
Twitter, Instagram dan Telegram. 
Hantaran (posting) kenyataan yang pasti 
belum tentu benar atau tidak adalah 
sesuatu tuduhan memfitnah apatah 
lagi hantaran (posting) itu dikongsi 
ramai. Jika mengumpat, berbohong, 
memfitnah dan seumpamanya itu 

haram hukumnya dengan lidah, maka 
menulis Whatsapp, Facebook, Twitter, 
Instagram, Telegram dan sebagainya 
juga haram hukumnya. Kita tidak 
perlu ada ilmu fiqah yang berbeza 
untuk menetapkan hukum itu kerana 
apa sahaja yang haram dibicarakan 
dengan lidah, maka hukumnya haram 
juga disebarkan melalui penulisan 
atau di internet.

Bagaimana untuk mengelak fitnah?

Sebaiknya, apabila kita dapat 
sahaja berita yang kurang digemari, 
seeloknya kita selidik terlebih dahulu 
sahih ataupun tidak. Selain itu, disini 
saya kongsikan sedikit sebanyak tips 
untuk mengelakkan dari tersebarnya 
fitnah.

1. Berdiam diri.
2. Bersikap tabayyun, siasat
     dahulu perkara tersebut  
     benar atau tidak.
3. Jauhi bercampur dengan
    orang yang kuat menyebarkan
    fitnah. 
4. Kurangkan melayari laman
    web yang suka menyebarkan
    fitnah.
5. Dekatkan diri dengan Tuhan
    sebagai contoh berzikir bagi 
    yang beragama Islam.
6. Mengikuti usrah untuk
     meningkatkan iman.
7. Berperilaku baik.
8. Sentiasa melangkahkan diri ke
     tempat yang baik.

Justeru, sentiasalah kita ingat 
dalam diri ini, jika kita menjaga aib 
orang maka Tuhan menjaga aib 
diri kita. Hidup kita sentiasa banyak 
pilihan. Jadi pilihlah jalan yang baik. 
Jika kita berkawan dengan orang 
yang menjual minyak wangi maka 
harumlah bau kita. Berhati-hatilah 
dalam memilih kawan. Kita juga 
perlulah pelihara aib diri sendiri. Elak 
sebar fitnah dan sentiasa bersangka 
baik terhadap orang lain. Jika ingin 
menyebarkan sesuatu yang tidak 
sahih beritanya, fikirlah keburukannya 
pada masa akan datang.

SAMUDERA (DISEMBER)2017.indd   21 11/19/2017   11:01:13 AM



Samudera    Disember 20170022 Diari Kampus

ANGKASA
Tinjau KOSISWA UMT

oleh: Tengku Nuriah Tengku Abdul Rahman
          Kolej Siswa

Naib Presiden Angkatan 
Koperasi Kebangsaan Malaysia 
Berhad (ANGKASA), Dr. 

Mohd Azlan Yahya telah mengadakan 
melawat ke Koperasi Mahasiswa 
Universiti Malaysia Terengganu Berhad 
(KOSISWA UMT) pada  8 Oktober 2017.

Beliau yang merupakan mantan 
Pengerusi Jawatankuasa Audit 
Dalaman ANGKASA mengambil 
kesempatan meninjau perjalanan 
koperasi itu di samping perkembangan 
proses pembudayaan keusahawanan 
dalam kalangan pelajar.

Kehadiran beliau telah disambut 
oleh Pengerusi dan Ahli Lembaga 
Koperasi KOSISWA UMT bersama-
sama melihat aktiviti perniagaan 
yang dilaksanakan oleh pelajar UMT 
dalam meningkatkan pembudayaan 
keusahawanan selaras dengan 
hasrat Kementerian Pengajian Tinggi 
(KPT) untuk Lonjakan Pertama – 
melahirkan lebih ramai pelajar yang 
holistik, bercirikan keusahawanan 
dan seimbang.

Pengerusi KOSISWA UMT, 
Dr. Mohd Shaari Abd Rahman 
berkata, antara perkhidmatan yang 
disediakan adalah meliputi bidang 
peruncitan, kafetaria, kecantikan dan 
kesihatan serta lain-lain produk yang 

diusahakan oleh pelajar.
Selain itu, KOSISWA UMT turut 

memberikan perkhidmatan penyewaan 
dan percetakan, pembekalan program 
keusahawanan, perkhidmatan dobi 
dan kurier. Kurier yang mendapat 
kerjasama dari Unistorage USM 
telah mula beroperasi pertengahan 
tahun 2017 bagi memberi pilihan 
kepada pelajar dan warga UMT untuk 
menikmati perkhidmatan kurier yang 
efesien dan dengan kadar harga yang 
lebih murah terutama kepada pelajar 
yang mendaftar di laman sesawang 
www.umt.unistorage@com.my 

KOSISWA juga telah mewujudkan 
sebuah “inkubator” iaitu “Bakery Project 

UMT” yang merupakan platform 
bagi para pelajar untuk mempelajari 
kemahiran seperti pembuatan kek 
dan pengurusan perniagaan secara 
praktikal. Selain itu, KOSISWA juga 
mengadakan program keusahawanan 
iaitu “Industri Usahawan Perantis” yang 
membolehkan pelajar mendapatkan 
dana permulaan perniagaan sebanyak 
RM5,000.00 bagi setiap projek. Kedua-
dua projek yang berimpak tinggi 
tersebut telah mendapat kerjasama 
Pusat Keusahawanan dan Kerjaya 
(CEC) melalui perolehan geran dari 
KPT.

Beliau turut menambah, KOSISWA 
terus mengorak langkah dengan 

Pengerusi KOSISWA UMT, Dr. Mohd Shaari Abd Rahman (dua dari kanan) mengiringi Dr. Mohd Azlan 
Yahya (tiga dari kanan) ketika sesi lawatan di UMT.

Tinjau KOSISWA UMT

mengadakan kerjasama bersama 
pihak Kolej Siswa dan mewujudkan 
Lepak@Teflon yang diusahakan 100% 
oleh usahawan pelajar. Pelbagai 
jualan makanan dengan kemudahan 
wifi dan iringan persembahan muzik 
menjadikannya tumpuan mahasiswa 
untuk bersantai pada waktu malam. 

Selain dari itu, KOSISWA turut 

menyediakan ruang niaga yang 
dipanggil Student Mall khas untuk 
pelajar di dataran Kolej Siswa dan 
dataran bas UMT. Pusat Islam Sultan 
Mahmud (PISM) telah memeterai 
perjanjian bersama KOSISWA untuk 
mewujudkan ruang niaga pelajar 
KOSISWA – PISM, UMT. Ruang niaga 
tersebut telah memberi peluang 

kepada pelajar dan alumni untuk 
mengembangkan potensi mereka 
dalam bidang keusahawanan. 

Ini adalah sebahagian daripada 
usaha dan inisiatif yang dilaksanakan 
oleh CEC bagi meningkatkan 
kadar peratusan kebolehpasaran 
graduan di samping melahirkan 
lebih ramai usahawan graduan yang 

berpotensi mencipta peluang kerjaya 
masa hadapan dengan hashtag 
#UMTJobCreator dan #UMesTikerja. 

Sementara itu Pengurus 
KOSISWA UMT, Farah Fareena Auddin 
memberitahu, sehingga kini 424 
warga kampus menjadi ahli, dan 
koperasi itu membuat agihan dividen 
sebanyak 10% bagi tiga tahun 
berturut-turut dengan peningkatan 
pendapatan 109% pada tahun 2015. 
KOSISWA bukan sahaja berusaha 
untuk meningkatkan sosioekonomi 
anggota malahan KOSISWA turut 
membantu pihak Universiti melalui 
sumbangan dan bayaran zakat bagi 

Tapak perniagaan disediakan kepada pelajar 
yang berminat untuk menjadi usahawan.

Bonda Naib Canselor UMT semasa merasmikan pembukaan Bakeri UMT.

Usahawan pelajar yang terlibat dalam projek Bakeri UMT.

membantu pelajar yang memerlukan. 
KOSISWA menggalakkan penyertaan 
lebih ramai pelajar dengan hanya 

membuat pelaburan modal syer 
serendah RM50.00 dan maksimum 
RM3,000.00.

Pusat Transformasi Komuniti 
Universiti (UCTC) Universiti 
Malaysia Terengganu (UMT) 

telah menerima lawatan rasmi 
oleh pihak Unit Strategi Nasional 
(NSU), Kementerian Kewangan 
Malaysia (MOF) pada 7 Ogos 2017. 
Delegasi daripada NSU diketuai 
oleh Lt. Gen. Datuk Dr. William 
Stevenson, Timbalan Pengarah 
Kanan (Sektor NBOS) dan turut 
disertai oleh wakil-wakil dari 
Malaysian Blue Ocean Strategy 
Institutes (MBOSI), Unit Perancang 
Ekonomi (EPU), Unit NBOS 
Kementerian Pendidikan Tinggi 
(KPT) dan Pusat Transformasi 
Bandar (UTC) Terengganu. 

Lawatan ini adalah 
bersempena Mesyuarat NBOS 
Strategic Assessment Committee 
(NSAC) Ogos 2017 yang diadakan 
di Terengganu. Lawatan ini 
merupakan sebahagian daripada 
usaha jaringan kerjasama antara 
pelbagai pihak berkepentingan 
dengan UMT dan berkaitan 
dengan projek komuniti dan 
kemasyarakatan. Terdapat lima 
projek yang telah dipilih oleh 
Unit NBOS KPT untuk ditonjolkan 
di lawatan tersebut, iaitu: 

UCTC UMT
Dikunjungi Delegasi Luar

oleh: Muhd Nurazuar Mohammad Razmi
          Pusat Pemindahan Ilmu dan Jaringan Industri

Prof. Dr. Mohd Ikhwanuddin memberikan taklimat kepada delegasi MOF, MBOSI dan NBOS 
berkenaan penternakan udang galah di Hatceri AKUATROP.

Projek Memperkasa Komuniti Nelayan 
di Pesisir Terengganu (Kg. Bestari), 

Setiu Memperkasa Komuniti Melalui 
Perniagaan Sosial, Setiu

Projek Ternakan Integrasi Akuakultur 
Pasir Raja, Dungun

Program Kelab Hevotech@Komuniti, 
Mini RTC Kg. Pela, Ajil

Projek Perintis Ternakan Udang 
Galah, Macrobrachium rosenbergii 
Semua Jantan (All Male) dalam 
Kolam Tanah di Kawasan Projek 
Berkelompok Persatuan Nelayan 
Besut Bukit Keluang: Modul 
Pengurusan Kualiti Air, Bukit 
Keluang, Besut.

UCTC UMT
Dikunjungi Delegasi Luar

Lt. Gen. Datuk Dr. William Stevenson melihat tangki penternakan anak udang di Hatceri AKUATROP.

Delegasi lawatan bergambar kenangan di lobi Hatceri AKUATROP.

Para delegasi 
telah dibawa ke 
Institut Akuakultur 
Tropika, UMT untuk 
mereka melihat hasil-
hasil penyelidikan 
oleh penyelidik UMT. 
Satu pembentangan 
berkenaan kejayaan 
dan impak Projek 
Ternakan Integrasi 
Akuakultur Pasir 
Raja, Dungun telah 
disampaikan oleh 
Ketua Projek, Prof. 
Emeritus Dr. Mohd 
Azmi Ambak. Projek 
ini memenuhi kriteria 
dan garis panduan 
Strategi Lautan Biru 
Kebangsaan (NBOS). 
Hasilnya, UMT telah 
menjadi penanda aras 
kewujudan kluster 
bagi projek komuniti di 
peringkat kementerian. 
Daripada lawatan 
pemantauan ini juga, 
pihak MOF dan NBOS 
juga telah mengiktiraf 
kepakaran dan fasiliti 
UMT dalam bidang 
akuakultur dan UCTC 
UMT diberi keutamaan 
untuk pembentangan 
Pre-Summit pada 14 
September 2017.

Sukarelawan UMT
terlibat Jayakan

Hari Orang Pekak Antarabangsa 2017
oleh: Nurul Nasyitah Shaiful Bharee

Persatuan Orang Pekak 
Terengganu (POPT) tidak asing 
lagi di tanah negeri Terengganu. 

Persatuan ini merupakan persatuan 
yang mampu mengumpulkan orang-
orang pekak di sekitar Terengganu 
khasnya. Persatuan ini lebih mudah 
dikenali sebagai POPT. POPT ini 
telah diberi mandat untuk mewakili 
komuniti pekak di negeri Terengganu 
dalam memperjuangkan hak asasi 
dan keperluan serta menyelaraskan 
program dan aktiviti pembangunan 
orang pekak.

Pada tanggal 21 Oktober 2017 
baru-baru ini, kami seramai lapan 
orang pelajar Universiti Malaysia 
Terengganu (UMT) telah menjadi 
sukarelawan dalam menjayakan 
Program Pertandingan Permainan 
Tradisional Orang Pekak Kali 
Ke-3 Sempena Hari Orang Pekak 
Antarabangsa 2017. Pertandingan 
ini telah berlangsung di Pantai Batu 
Buruk. Di mana, pertandingan ini 
telah menerima wakil dari empat 
buah negeri iaitu tuan rumah 
sendiri Terengganu, Kelantan, Pulau 
Pinang dan Kuala Lumpur. Tujuan 
pertandingan ini dijalankan adalah 
untuk mengelakkan permainan 
tradisional ini ditelan zaman kerana 
adanya gajet-gajet yang serba 
canggih dan murah. Dalam masa 
yang sama, pertandingan ini juga 
mampu merapatkan ukhwah antara 
golongan kelainan upaya ini. 

Terdapat dua sesi pertandingan 
permainan tradisional ini telah 
diadakan iaitu outdoor game dan 
indoor game. Antara outdoor game 
permainan tradisional ini ialah karom, 
batu seremban, congkak, dam haji 
dan gusti lengan. Manakala outdoor 
game pula ialah kaki gajah, lari dalam 
guni, galah panjang, futsal kampung, 
baling kelapa, kaki hantu, terompah 
gergasi dan juga dadu. Pertandingan 
ini telah dijalankan selama satu hari 
bermula pada jam 9.00 pagi dan 
tamat hingga tepat jam 6.30 petang.

Aktiviti pada hari tersebut 
dimulakan dengan senamrobik, diikuti 
dengan perasmian pertandingan, 
seterusnya pertandingan permainan 
yang dimulakan dengan indoor game 
dan diteruskan dengan outdoor game 
dan akhirnya majlis penyampaian 
hadiah. Program seperti ini mampu 
meningkatkan semangat kesukanan 
dan kerjasama dalam mencapai suatu 
kejayaan. 

Kami barisan sukarelawan UMT 
mengucapkan ribuan terima kasih 
kepada peserta-peserta orang pekak 
dan penterjemah atas kerjasama 
dan komitmen bersama sukarelawan 
atas kejayaan dalam menjalankan 
pertandingan ini. Tidak lupa juga 
jutaan terima kasih kepada Presiden 
POPT, Tg. Arman Harissa Tg. Ismail atas 
kesudian menjemput kami dalam 
menjayakan pertandingan yang 
penuh bermakna ini. Pengalaman 
berharga ini dalam memahami serba 
sedikit tentang sosial kehidupan dan 
bahasa isyarat orang pekak ini tidak 
akan kami lupakan. Akhir kata, dengan 
mengikuti program sukarelawan ini 
kami mampu memberi kesedaran 
bahawa semua manusia yang lahir 
di muka bumi ini adalah hebat dan 
bijak walaupun kekurangan dari segi 
fizikal bersesuaian dengan ungkapan 
Bahasa Inggeris iaitu Don’t Judge a 
Book by it’s Cover.

Bersama salah seorang peserta pekak dari negeri Kelantan.

UMT Colour Run 3.0
Pecah Tradisi Penyertaan

oleh: Bunyamin Abdul Manap
         Exco Pengantarabangsaan dan Hubungan Luar
         MKS UMT Sesi 2016/2017

Aktiviti larian semakin mendapat 
perhatian golongan remaja 
apabila pelbagai penganjuran 

larian jarak dekat dan jauh diadakan 
di seluruh negara terutamanya di 
peringkat Universiti Awam mahupun 
swasta. Penganjuran aktiviti itu sejajar 
dalam usaha kerajaan meningkatkan 
gaya hidup sihat dalam kalangan 
masyarakat termasuk remaja. 
Kebelakangan ini, semakin ramai 

remaja menjadi pelari tegar dalam 
acara tempatan dan luar negara. 

Perkembangan itu mendorong 
penganjur mengadakan pelbagai 
aktiviti menarik yang ada hubung kait 
dengan larian tersebut khususnya 
di Universiti Malaysia Terengganu 
(UMT). Inilah yang dilakukan oleh 
Majlis Kolej Siswa (MKS) UMT sesi 
2016/17 apabila menganjurkan larian 
yang dinamakan “UMT Colour Run 

3.0”. Larian ini bukanlah suatu yang 
baharu bagi warga UMT, kerana ia 
merupakan salah satu acara tahunan 
MKS yang telah bermula pada tahun 
2015 dan masih diteruskan sehingga 
kini.  Larian itu bertemakan warna 
yang mana pelari akan dimandikan 
dengan pelbagai jenis serbuk warna, 
sekali gus memeriahkan lagi acara 
yang diadakan ini.

Bersama salah seorang peserta pekak dari negeri Kelantan.

Acara larian siri 3.0 ini, 
menyaksikan seramai 2,000 peserta 
mengambil bahagian. Jumlah ini 
menjadikan larian tersebut sebagai 
antara acara larian terbesar pernah 
diadakan di kampus UMT pada tahun 
ini. Acara ini telah dirasmikan oleh 
pengetua kolej siswa UMT, Tn. Hj. 
Awang Koding Che Tom dan juga 
beberapa orang staf kolej siswa yang 
bertempat di Kompleks Sukan Sultan 
Mahmud, UMT. 

Walaupun laluannya agak 
berbeza berbanding tahun lalu, 
namun ini tidak mematahkan 
semangat peserta yang teruja berlari 
dan mengambil gambar di sepanjang 
laluan. Peserta yang menyertai 
larian ini bukanlah terhad kepada 
warga UMT sahaja, malah universiti 
berdekatan seperti Universiti 

Sultan Zainal Abidin (UniSZA), 
pelajar antarabangsa dan komuniti 
berhampiran turut tidak melepaskan 
peluang menyertai acara yang penuh 
warna-warni ini.  

Pengetua Kolej Siswa UMT, Tuan 
Haji Awang Koding Che Tom berkata, 
“Larian itu selaras dengan hasrat kolej 
siswa dan UMT untuk menjadikan 
kampus universiti ini lebih mesra 
aktiviti, sekali gus menggalakkan 
gaya hidup sihat dalam kalangan 
masyarakat kampus dan setempat. 
Sambutan menggalakkan 
membuktikan kejayaan program 
ini dengan perlaksanaannya telah 
dikendalikan sepenuhnya oleh 
mahasiswa UMT. Melalui penganjuran 
ini, golongan mahasiswa dapat 
menjalin hubungan erat dengan 
komuniti yang mengambil bahagian 

dalam acara yang julung kali diadakan 
ini.” 

Pengetua MKS UMT, Tn. Hj. Awang 
Koding Che Tom serta Pengarah Pusat 
Sukan dan Rekreasi UMT, Tn. Hj. Mohd 
Rafee Jusoh bersama para peserta 
sebelum memulakan acara larian.

Jalinan kerjasama daripada 
pelbagai pihak seperti, Pusat Sukan 
UMT, Pusat Kesihatan Universiti 
(PKU), Jabatan Bomba Daerah Gong 
Badak dan Pusat Kebudayaan UMT 
dalam melaksanakan program ini 
telah memberi impak secara tidak 
langsung dalam memperkasakan 
lagi acara ini untuk dijadikan sebagai 
acara tumpuan di UMT. Semoga larian 
“UMT Colour Run” dapat diadakan 
dan terus menjadi acara yang bakal 
ditunggu-tunggu oleh semua warga 
universiti.

Ceria dan sihat…wajah Pengetua MKS UMT bersama para peserta selepas tamat acara larian.

Meet Borneo Sabah 17
Anjuran KEMASIS 

satukan Sabahan di UMT
oleh: Pazrilazran Paijan

Kelab Kebudayaan Mahasiswa/i 
Sabah (KEMASIS) terus 
membuktikan kemampuannya 

dalam mengumpulkan ahli-ahli 
baharu pada sesi 2017/2018 apabila 
bermulanya kemasukan pelajar 
baharu di Universiti Malaysia 
Terengganu. 

Presiden KEMASIS, Pazrilazran 
Paijan berkata, Setiap tahun pada 
awal bulan September, kami dari 
barisan jawatankuasa KEMASIS akan 
mengadakan pelbagai program 
untuk menyambut para pelajar 
baharu terutamanya pada pelajar 
dari Sabah. Program ini dilakukan 
pada awal semester bertujuan untuk 
mengumpul semua pelajar berasal 
dari Sabah untuk bertemu dengan 
junior dan senior Sabah. Program 
ini juga tidak hanya khas untuk 
peserta Sabah sahaja, namun ia 
terbuka kepada semua mahasiswa 
Universiti Malaysia Terengganu yang 
berkelapangan. Kedatangan mereka 
yang ingin turut serta sangat dialu-
alukan untuk berkumpul dengan 
keluarga Sabahan, mengenali dan 
seterusnya mampu menyemarakkan 
lagi Program Meet Borneo Sabah 17 
Ini.

Meet Borneo Sabah merupakan 
program sukaneka kampung yang 

diadakan di Kompleks Sukan Tengku 
Muhammad Ismail, Universiti Malaysia 
Terengganu pada 22 September 
2017. Program ini telah disertai 
seramai 83 orang ahli KEMASIS. 
Program berlangsung bermula dari 
jam 8.00 pagi dan berakhir pada 
pukul 11.00 pagi ini telah banyak 
mendapat komen yang positif 
daripada peserta Meet Borneo Sabah 
17. Program ini dijangkakan akan 
mendapat lebih ramai peserta pada 
musim akan datang kerana program 
dijalankan begitu lancar. AJK yang 
bertugas menjalankan tugas silih 
berganti untuk menyertai pasukan 
yang bertanding dengan konsep 
kesamarataan antara semua ahli. 

Program ini bertemakan 
permainan kampung yang selalu 
dilakukan oleh rakyat Sabah apabila 

menjelang hari keluarga dan pesta-
pesta kampung. Antara acara yang 
diadakan ialah lari dalam sarung, isi air 
dalam botol, baling kelapa, tarik upih 
dan tarik tali. Setiap kumpulan juga 
diberi warna untuk melambangkan 
kumpulan tersebut. Acara yang 
diadakan adalah seiring dengan 
kesesuaian dan budaya masyarakat 
Sabah yang unik.

“Saya sungguh tidak menyangka 
program ini menjadi begitu meriah 
kerana ramai ahli yang tidak dapat 
datang pada masa itu, namun apabila 
program berjalan saya gembira 
melihat semua peserta dapat bermain 
dengan baik. Saya merasakan objektif 
program yang saya tetapkan sudah 
tercapai dengan jayanya,” kata 
Pengarah Program Meet Borneo 
Sabah 17, Azliena S. Jeffrijin.

Mahasiswa UMT
Sumbang Tenaga di Pentas

Sukan Para ASEAN KL 2017
oleh: Ady Shafiq Asmadi

Pada tanggal 17-23 September 
2017 yang lalu, seluruh warga 
Malaysia menyaksikan satu 

temasya besar dwi-tahunan ASEAN 
iaitu Malaysia dilantik sebagai tuan 
rumah Sukan SEA Ke-29 dan Sukan 
Para ASEAN ke-9. Selepas 16 tahun 
berlalu, Malaysia yang kali ini di 
bawah pimpinan YB Khairy Jamaludin 
sebagai Menteri Belia dan Sukan 
telah menjadikan temasya kali ini 
lebih berjaya dan unik berbanding 
edisi sebelum ini. Mahasiswa UMT 
tidak terkecuali menjadi sebahagian 
daripada kejayaan ini di mana seramai 
55 pelajar UMT telah terpilih untuk 
menjadi sukarelawan atau tulang 
belakang untuk temasya ini. Saudara 
Ady Syafiq sebagai Exco Sukan dan 
Rekreasi MPP UMT telah memainkan 
peranan penting dengan menjadi 
ketua rombongan serta menjadi 
orang kanan Sekretariat Kuala Lumpur 
2017 sepanjang sukan ini dijalankan 
di Bukit Jalil, Kuala Lumpur. Apa 
yang menariknya rombongan UMT 
ini adalah kita adalah satu-satunya 
universiti di Pantai Timur yang hadir 
untuk membantu kelancaran Sukan 
Para ASEAN dengan menghantar 

pelajar seramai 55 orang.
Pelajar UMT yang bertugas 

telah dipecahkan kepada 2 bidang 
tugas iaitu bahagian sekretariat dan 
bahagian ICT. Banyak pengalaman 
yang berharga telah diambil 
sepanjang berada di sana. Mereka 
telah diajar cara pengurusan dan 
berkomunikasi yang efektif dengan 
kesemua atlet kurang upaya yang 
hadir. Malah bukan itu sahaja, 
pelajar UMT juga telah diberi 
tanggungjawab untuk menjadi krew 
teknikal untuk acara olahraga. Wakil 

Sekretariat KL2017 amat berpuas hati 
dan memberi pujian dengan layanan 
yang diberikan oleh pelajar UMT 
kepada semua pengunjung yang 
hadir khususnya atlet-atlet kurang 
upaya dari seluruh negara ASEAN. 
Rombongan sukarelawan daripada 
UMT telah memberi sepenuh jiwa 
dan tidak pernah mengecewakan 
pengunjung yang meminta 
pertolongan daripada mereka.

Sepanjang temasya ini 
berlangsung, banyak memori dan 
kejayaan yang dicipta oleh atlet 

Sukan Para ASEAN KL 2017

kurang upaya. Mereka sedar 
dengan kekurangan mereka 
ini mampu diubah menjadi 
kejayaan manis apabila sikap 
tidak ingin kalah tersemat 
kemas dijiwa mereka. Mereka 
warga yang istimewa dan 
seharusnya tidak dipinggirkan 
dari komuniti kita. Banyak 
perkara yang kita boleh pelajari 
daripada mereka. Kesemua 
sukarelawan UMT rasa amat 
terharu dengan peluang 
ini dan berharap dapat 
menyertai misi sukarelawan 
seperti ini pada masa akan 
datang. Terima kasih kepada 
pihak Hal Ehwal Pelajar dan 
Alumni (HEPA) UMT yang telah 
membantu merealisasikan misi 
pelajar UMT untuk berbakti di 
Sukan Para ASEAN ini tercapai. 
Tahniah sukarelawan UMT dan 
Malaysia!

HARI INI 
Kita masih bernafas...
ESOK 
Belum dijanjikan lagi...
Sempurnakanlah kehidupan 
Kita untuk  HARI INI
Kerana ESOK
Belum pasti...
              

(YH Dato’ Prof. Madya Dr. Noraien Mansor, 15 Ogos 2017)

